
Uttalelse: Søknad om utviding av fagtilbod - breddeidrett 2 fra 
Kvitsund gymnas 
Innstilling frå fylkesdirektøren 
Telemark fylkeskommune støtter ikkje søknaden frå Kvitsund Gymnas om å utvide tilbodet med 
programfaget Breddeidrett 2. Fylkesdirektøren bes sende vedtak i saka og uttalelsen under 
«Fylkesdirektørens vurdering» til Utdanningsdirektoratet. 
 
Bakgrunn og saksgang 
Kvitsund Gymnas i Kviteseid har søkt Utdanningsdirektoratet om å få tilby programfaget 
breiddeidrett 2 frå og med skuleåret 2026-2027. Skulen fekk i 2016 godkjenning for å tilby 
breiddeidrett 1 som valfritt programfag. Skulen er i dag godkjend for 200 elevplassar. Kvitsund 
Gymnas viser i søknaden til at eit utvida fagtilbod kan gjere skulen meir attraktiv og bidra til at 
fleire av elevplassane blir fylte. 
 
Saka blir lagd fram til uttale i partssamansett utval og Telemark ungdomsråd. Hovudutval for 
utdanning, folkehelse og tannhelse gjer endeleg vedtak i saka. 
 
Saksopplysningar 
Kvitsund Gymnas er ein privatskule som ligg i Kviteseid kommune. Skulen er tilknytt Norsk 
Luthersk Misjonssamband.  
 
Skulen har skuleåret 2025-2026 totalt 156 elevar, av desse er 56 frå Telemark. Elevutvikling 
viser ein auke i elevar som vel studiespesialisering på Kvitsund. 
 

Studiespesialisering 23-24 24-25 25-26 
Antall elever 118 120 156 

 
Skulen ønskjer å starte opp med breiddeidrett 2 i skuleåret 2026-2027. Skulen har tidlegare 
søkt og fått godkjent tilbod om det valfrie programfaget breiddeidrett 1. Dette faget er 
programfag på utdanningsprogrammet idrettsfag, men kan også veljast som valfritt programfag 



på studiespesialisering. Kvitsund Gymnas har tidlegare søkt og fått avslag på 
utdanningsprogrammet Idrettsfag med tillegg på 30 plassar.  
 
Fylkeskommunen tilbyr utdanningsprogrammet idrettsfag på Bø, Hjalmar Johansen, Porsgrunn 
og Kragerø vidaregåande skular. Totalt har fylkeskommunen 562 elevplassar på idrettsfag. Pr 1. 
oktober 2025 var det 507 elevar på desse tilboda. På studiespesialisering på Vest-Telemark vgs, 
Rjukan vgs, Notodden vgs og Bø vgs er det 687 elevplassar. Pr. 1 oktober var det 470 elevar på 
desse tilboda. I tillegg har privatskulen Telemark Toppidrett Gymnas studiespesialisering med 
toppidrett. Vest-Telemark vgs tilbyr dei valfrie programfaga Breddeidrett 1 og Breddeidrett 2.   
 
Økonomiske, administrative og juridiske konsekvensar 
For elevar frå Telemark som får opplæring i private vidaregåande skular, blir rammetilskotet til 
Telemark fylkeskommune korrigert etter satsar i inntektssystemet. For vanleg undervisning er 
satsen 155 800 kroner per elev i 2026. Fleire elevar frå Telemark ved Kvitsund Gymnas vil isolert 
sett auke trekket i rammetilskotet. Den endelege nettoverknaden for fylkeskommunen blir 
påverka av tilbakeføringa gjennom korreksjonsordninga. 
 
Dersom elevtalet ved dei fylkeskommunale skulane blir redusert utan at talet på 
undervisningsgrupper kan reduserast tilsvarande, vil kostnadene per elev auke og det 
økonomiske handlingsrommet bli redusert. 
 
Den aktuelle saka no gjeld ei fråsegn om søknaden frå Kvitsund Gymnas. Uttalen får i seg sjølv 
ingen økonomiske eller juridiske konsekvensar for fylkeskommunen.  
 
Konsekvensar for klimamålet i fylket og FNs bærekraftsmål 
Uttalen får ingen konsekvensar for FNs bærekraftsmål. 
 
Vurderinga frå fylkesdirektøren 
Telemark fylkeskommune støttar ikkje søknaden frå Kvitsund Gymnas om å utvide tilbodet med  
programfaget breiddeidrett 2. 
 
Fylkeskommunen legg vekt på at breiddeidrett 2 allereie blir tilbode ved Vest-Telemark 
vidaregåande skule, og at elevgrunnlaget i regionen er avgrensa. Både Vest-Telemark vgs. og Bø 
vgs. har ledig kapasitet. Ei godkjenning av programfaget breiddeidrett 2 ved Kvitsund Gymnas 
kan føre til auka konkurranse om eit avgrensa elevgrunnlag og gjere det meir krevjande å 
oppretthalde robuste fagmiljø og ei tilfredsstillande breidd i dei eksisterande tilboda. 
 
Elevtalet på dei vidaregåande skulane våre har endra seg slik frå skuleåret 2019–2020 til 
skuleåret 2025–2026, med førebelse elevtal per 1.9.2026: 
 

Skule  1.10.2019 01.10.2025 01.09.2026 
(førebelse tal) 

Bamble 444 399 393 
Bø 368 318 286 



Hjalmar Johansen 552 575 569 
Nome 406 452 482 
Notodden 510 468 470 
Porsgrunn 954 908 831 
Rjukan 193 158 132 
Skien 941 949 953 
Skogmo 887 912 894 
Vest-Telemark 258 219 185 
Sum Telemark 5906 5679 5519 

 
Endring av skulestruktur og budsjettmessige konsekvensar  
Viss Kvitsund Gymnas får breiddeidrett 2, vil truleg fleire av dei nye elevane komme frå 
Telemark. Talet på elevar frå Telemark som søkjer Kvitsund Gymnas, har auka dei siste åra.  
 
Talet på elevar som søkte på Kvitsund til Vg1 gjennom Vigo: 

 Frå Telemark Totalt 
Søkjartal 2023 24 32 
Søkjartal 2024 19 40 
Søkjartal 2025 14 27 
Søkjartal 2026 31 61 

 
Studiespesialisering ved Vest-Telemark vgs. har hatt ei svak elevtalsutvikling over fleire år. 
Elevtalet gjekk frå 69 elevar i skuleåret 2019–2020 til 30 elevar i 2023–2024. Skuleåret 2026–
2027 er det totalt 46 elevar på studiespesialisering, av desse 8 elevar på Vg1. Bø vidaregåande 
skule har også betydeleg ledig kapasitet. 
 
Utvikling av elevtal på studiespesialisering på Vest-Telemark vgs: 

 
Nivå Elevteljing pr. 1.10 frå skuleåret 19-20 til 25-26 1.ønske 

Søkere 
 19-20 20-21 21-22 22-23 23-24 24-25 25-26 26-27 
vg1 18 24 12 9 16 26 22 8 
vg2 24 14 25 14 3 16 25 15 
vg3 27 21 14 23 11 2 17 23 
Sum 69 59 51 46 30 44 64 46 

Til samanlikning har Kvitsund Gymnas i dag 56 elevar frå Telemark. 
 
Skulefaglege omsyn  
Elevar per trinn i kommunane i Vest-Telemark skuleåret 2025-2026 

Kommune 6.trinn 7.trinn 8.trinn 9.trinn 10.trinn 
Vinje 42 39 54 42 40 
Tokke 16 28 24 23 33 
Fyresdal 12 17 18 18 14 



Nissedal 17 25 15 20 21 
Kviteseid 20 26 28 29 28 
Seljord 30 38 39 39 51 
Sum Vest-
Telemark 

137 173 178 171 187 

 
Yrkesfaga står sterkt i Vest Telemark. Totalt er søkninga 1. mars til vg1 på Vest-Telemark vgs 
87% til yrkesfag og 13% til studiespesialisering.  
 
Eit utvida tilbod ved Kvitsund Gymnas kan føre til at fleire elevar vel skulen. Med eit avgrensa 
elevgrunnlag i regionen kan dette samtidig føre til færre elevar ved Vest-Telemark vgs. og Bø 
vgs. 
 
Kvitsund Gymnas ligg i same region som den fylkeskommunale Vest-Telemark vgs. på Dalen. Dei 
to skulane rekrutterer frå det same området. Vest-Telemark vgs. har dei seinare åra hatt ein 
kraftig nedgang i elevtalet, mellom anna som følgje av den generelle elevtalsutviklinga i 
regionen. Med få elevar blir det meir krevjande å tilby ei tilfredsstillande breidd i fagtilbodet og 
å oppretthalde gode fagmiljø for både elevar og lærarar. Samstundes blir kostnadene per elev 
høge når det er få elevar i kvar undervisningsgruppe. 
 
Viss Kvitsund Gymnas får utvide tilbodet med programfaget breiddeidrett 2, kan det føre til 
redusert søking til studiespesialisering ved Vest-Telemark vgs. Færre elevar ved dei 
fylkeskommunale skulane gir ikkje nødvendigvis ein tilsvarande reduksjon i kostnadene. Talet 
på undervisningsgrupper og behovet for fagkompetanse kan i stor grad måtte oppretthaldast 
sjølv om elevtalet blir redusert. 
 
Behov for tilbodet  
Fylkeskommunen meiner det ikkje er dokumentert behov for å etablere breiddeidrett 2 ved 
Kvitsund Gymnas når programfaget allereie blir tilbode ved Vest-Telemark vidaregåande skule. 
Elevgrunnlaget i regionen er avgrensa, og både Vest-Telemark vgs. og Bø vgs. har ledig 
kapasitet. Etter fylkeskommunen si vurdering bør det derfor leggjast vekt på å utnytte 
kapasiteten i eksisterande tilbod og på omsynet til robuste fagmiljø og ei berekraftig 
ressursutnytting. 
 
Vedlegg:  
Anmodning om uttalelse - Kvitsund gymnas AS - 988982857 - søknad etter privatskoleloven 
Søknad 
Utvidet versjon av Kunnskapsløftet overordnet del 
Læreplan breddeidrett IDR06-03 
Søknad om utviding av fagtilbod - breddeidrett 2 
 


